
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասի, 19-րդ հոդվածի 3-րդ մասի, Հայաստանի Հանրապետության կառավարության 2015 թվականի հունվարի 30-ի N 63-Ն որոշման 5-րդ կետի 1-ին ենթակետի, Հայաստանի Հանրապետության կառավարության 2015 թվականի մարտի 10-ի N 218-Ն որոշման 4-րդ կետի 2-րդ ենթակետի՝ Հայաստանի Հանրապետության կառավարությունը ո ր ո շ ո ւ մ է.

1. Հայաստանի Հանրապետության 2015 թվականի պետական բյուջեում կատարել վերա​​բաշխում և Հայաստանի Հան​րա​պե​տու​թ​յան կառա​վա​րու​թ​յան 2014 թվականի դեկտեմբե​րի 18-ի «Հայաստանի Հան​րապետության 2015 թվա​կա​նի պետական բյուջեի կատա​րումն ապա​հովող միջոցառումների մասին» N 1515-Ն որոշ​​ման մեջ կատարել փոփոխություններ՝ հա​մաձայն NN 1, 2 և 3 հավելվածների:

2. Արտարժութային պետական պարտատոմսերով գործառնություններ իրականացնելու նպատակով <<Cleary Gottlieb Steen & Hamilton LLC>> ընկերության հետ 2015 թվականի փետրվարի 2-ին կնքված միջազգային իրավախորհրդատուի ծառայության ձեռքբերման պայմանագրով և դրանում կատարված լրացումներով ստանձնած պարտավորությունները կատարելու համար Հայաստանի Հանրապետության ֆինանսների նախա​րա​րու​թյանը 2015թ. երկրորդ եռամսյակում Հայաստանի Հանրա​​պետության 2015 թվականի պետական բյուջեով նախատեսված Հայաստանի Հանրա​պե​տու​թյան կառավարության պահուստային ֆոնդի հաշվին հատկացնել 525,000 ԱՄՆ դոլարին համարժեք դրամ, որից 350,000 ԱՄՆ դոլարին համարժեք դրամ՝ <<Cleary Gottlieb Steen & Hamilton LLC>> ընկերության կողմից տրամադրված ծառայությունների դիմաց վճարելու համար և 175,000 ԱՄՆ դոլարին համարժեք դրամ՝ այդ ծառայությունների մատուցման դիմաց հաշվարկված ավելացված արժեքի հարկը և եկամտի վճարման աղբյուրի մոտ հարկային գործակալի կողմից պահման ենթակա շահութահարկը հարկատուի անունից Հայաստանի Հանրապետության պետական բյուջե վճարելու համար (բյուջետային ծախսերի տնտե​սա​գիտական դասակարգման «Ընդհանուր բնույթի այլ ծառայություններ» հոդվածով): 

3. Արտարժութային պետական պարտատոմսերով գործառնություններ իրականացնելու նպատակով <<Deutsche Bank AG, London Branch>>, <<HSBC Bank plc>>, <<J.P.Morgan Securities plc>> ընկերությունների հետ 2015 թվականի փետրվարի 10-ին կնքված գլխավոր տեղաբաշխողի ծառայության ձեռքբերման պայմանագրով ստանձնած պարտավորությունները կատարելու համար  Հայաստանի Հանրապետության ֆինանսների նախա​րա​րու​թյանը 2015թ. առաջին եռամսյակում Հայաստանի Հանրա​​պետության 2015 թվականի պետական բյուջեով նախատեսված Հայաստանի Հանրա​պե​տու​թյան կառավարության պահուստային ֆոնդի հաշվին հատկացնել 787,419 ԱՄՆ դոլարին համարժեք դրամ, որից 524,946 ԱՄՆ դոլարին համարժեք դրամ՝ գլխավոր տեղաբաշխողի կողմից տրամադրված ծառայությունների դիմաց վճարելու համար և 262,473 ԱՄՆ դոլարին համարժեք դրամ՝ այդ ծառայությունների մատուցման դիմաց հաշվարկված ավելացված արժեքի հարկը և եկամտի վճարման աղբյուրի մոտ հարկային գործակալի կողմից պահման ենթակա շահութահարկը հարկատուի անունից Հայաստանի Հանրապետության պետական բյուջե վճարելու համար (բյուջետային ծախսերի տնտե​սա​գիտական դասակարգման «Ընդհանուր բնույթի այլ ծառայություններ» հոդվածով): 

4. Արտարժութային պետական պարտատոմսերի վարկանշման նպատակով <<Fitch Ratings>> վարկանշային ընկերության հետ 2013 թվականի օգոստոսի 15-ին ստորագրված համաձայնագրով ստանձնած պարտավորությունները կատարելու համար  Հայաստանի Հանրապետության ֆինանսների նախա​րա​րու​թյանը 2015թ. երկրորդ եռամսյակում Հայաստանի Հանրա​​պետության 2015 թվականի պետական բյուջեով նախատեսված Հայաստանի Հանրա​պե​տու​թյան կառավարության պահուստային ֆոնդի հաշվին հատկացնել 150,000 ԱՄՆ դոլարին համարժեք դրամ, որից 100,000 ԱՄՆ դոլարին համարժեք դրամ՝ <<Fitch Ratings>> վարկանշային ընկերության կողմից տրամադրված ծառայությունների դիմաց վճարելու համար և 50,000 ԱՄՆ դոլարին համարժեք դրամ՝ այդ ծառայությունների մատուցման դիմաց հաշվարկված ավելացված արժեքի հարկը և եկամտի վճարման աղբյուրի մոտ հարկային գործակալի կողմից պահման ենթակա շահութահարկը հարկատուի անունից Հայաստանի Հանրապետության պետական բյուջե վճարելու համար (բյուջետային ծախսերի տնտե​սա​գիտական դասակարգման «Ընդհանուր բնույթի այլ ծառայություններ» հոդվածով): 

5. Արտարժութային պետական պարտատոմսերի վարկանշման նպատակով <<Moody’s>> վարկանշային ընկերության հետ 2012 թվականի դեկտեմբերի 17-ին ստորագրված համաձայնագրով ստանձնած պարտավորությունները կատարելու համար  Հայաստանի Հանրապետության ֆինանսների նախա​րա​րու​թյանը 2015թ. երկրորդ եռամսյակում Հայաստանի Հանրա​​պետության 2015 թվականի պետական բյուջեով նախատեսված Հայաստանի Հանրա​պե​տու​թյան կառավարության պահուստային ֆոնդի հաշվին հատկացնել 82,500 ԱՄՆ դոլարին համարժեք դրամ, որից 55,000 ԱՄՆ դոլարին համարժեք դրամ՝ <<Moody’s>> վարկանշային ընկերության կողմից տրամադրված ծառայությունների դիմաց վճարելու համար և 27,500 ԱՄՆ դոլարին համարժեք դրամ՝ այդ ծառայությունների մատուցման դիմաց հաշվարկված ավելացված արժեքի հարկը և եկամտի վճարման աղբյուրի մոտ հարկային գործակալի կողմից պահման ենթակա շահութահարկը հարկատո ւի անունից Հայաստանի Հանրապետության պետական բյուջե վճարելու համար (բյուջետային ծախսերի տնտե​սա​գիտական դասակարգման «Ընդհանուր բնույթի այլ ծառայություններ» հոդվածով): 

6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                 
               ՎԱՐՉԱՊԵՏ     
                                                        ՀՈՎԻԿ ԱԲՐԱՀԱՄՅԱՆ 
